
Disposición transitoria segunda.

1. Coa finalidade de transferir á Comunidade Autó-
noma de Aragón as funcións e atribucións que lle corres-
ponden de acordo con este estatuto, crearase unha 
comisión mixta de transferencias paritaria integrada por 
representantes do Estado e da comunidade autónoma. 
Esta comisión establecerá as súas normas de funciona-
mento. Os representantes da comunidade autónoma na 
comisión darán conta periodicamente da súa xestión ante 
as Cortes de Aragón.

A comisión mixta establecerá as condicións, os calen-
darios e prazos e os medios persoais e materiais necesa-
rios para o traspaso de cada servizo.

2. Os acordos da comisión mixta adoptarán a forma 
de proposta ao Goberno de España, que os aprobará 
mediante decreto, figurando aqueles como anexos a este, 
e serán publicados simultaneamente no «Boletín Oficial 
del Estado» e no «Boletín Oficial de Aragón», adquirindo 
vixencia a partir desta última publicación.

3. Será título suficiente para inscrición no Rexistro da 
propiedade do traspaso de bens inmobles do Estado á 
Comunidade Autónoma de Aragón a certificación pola 
comisión mixta dos acordos gobernamentais debidamente 
promulgados. Esta certificación deberá conter os requisi-
tos exixidos pola Lei hipotecaria.

O cambio de titularidade nos contratos de arrenda-
mento de locais para oficinas públicas dos servizos que se 
transfiran non lle dará dereito ao arrendador a extinguir ou 
renovar o contrato.

4. A transferencia ou delegación de servizos do 
Estado implicará a subrogación da comunidade autónoma 
na titularidade das correspondentes relacións xurídicas.

Disposición transitoria terceira.

Até se aprobar a lei prevista no artigo 58 deste estatuto 
e se constituír o Consello Consultivo de Aragón, a Comi-
sión Xurídica Asesora continuará desempeñando as súas 
actuais funcións.

Disposición transitoria cuarta.

Até se crear a policía autonómica prevista no artigo 76, 
a comunidade autónoma poderá convir co Estado a adscri-
ción dunha unidade do Corpo Nacional de Policía nos ter-
mos e para o exercicio das funcións previstas na lei orgá-
nica a que se refire o artigo 149.1.29.a da Constitución.

Disposición transitoria quinta.

O requisito dun referendo confirmatorio e demais trá-
mites regulados no artigo 115 serán exixibles para as refor-
mas deste estatuto que se puideren producir no futuro.

Disposición derrogatoria.

Queda derrogada a Lei orgánica 8/1982, do 10 de 
agosto, do Estatuto de autonomía de Aragón, modificada 
pola Lei orgánica 6/1994, do 24 de marzo, e pola Lei orgá-
nica 5/1996, do 30 de decembro.

Disposición derradeira.

Este estatuto entrará en vigor o mesmo día da súa 
publicación no «Boletín Oficial del Estado».

Por tanto.
Mando a todos os españois, particulares e autoridades, 

que cumpran e fagan cumprir esta lei orgánica.

Madrid, 20 de abril de 2007.

JUAN CARLOS R.

O presidente do Goberno,

JOSÉ LUIS RODRÍGUEZ ZAPATERO 

MINISTERIO DO INTERIOR
 8709 REAL DECRETO 476/2007, do 13 de abril, polo 

que se modifica o Regulamento de provisión de 
destinos do persoal do corpo da Garda Civil, 
aprobado polo Real decreto 1250/2001, do 19 de 
novembro. («BOE» 101, do 27-4-2007.)

A Lei orgánica 1/2004, do 28 de decembro, de medidas 
de protección integral contra a violencia de xénero, 
mediante a súa disposición adicional novena, punto tres, 
engadiulle unha letra i) ao punto 1 do artigo 20 da Lei 30/1984, 
do 2 de agosto, de medidas para a reforma da función 
pública, e creou especificamente para a funcionaria vítima 
de violencia de xénero un dereito preferente para obter 
outro posto propio do seu corpo ou escala, de análogas 
características, que se encontre vacante e sexa de necesa-
ria provisión, para facer efectiva a súa protección ou o seu 
dereito á asistencia social integral.

Por outro lado, o Real decreto 255/2006, do 3 de 
marzo, polo que se modifican o Regulamento xeral de 
ingreso do persoal ao servizo da Administración xeral do 
Estado e de provisión de postos de traballo e promoción 
profesional dos funcionarios da Administración xeral do 
Estado, aprobado polo Real decreto 364/1995, do 10 de 
marzo, e o Regulamento de situacións administrativas 
dos funcionarios civís da Administración xeral do Estado, 
aprobado polo Real decreto 365/1995, do 10 de marzo, 
tamén desenvolve diversos aspectos relativos á mobili-
dade da funcionaria vítima de violencia de xénero, funda-
mentalmente, sobre o procedemento de solicitude, as 
vacantes que a afectada pode solicitar e a consideración 
de forzosos para os traslados que impliquen cambio de 
residencia.

A Orde APU/3902/2005, do 15 de decembro, dispuxo a 
publicación do acordo da Mesa Xeral de Negociación polo 
que se establecen medidas retributivas e para a mellora 
das condicións de traballo e a profesionalización dos 
empregados públicos, coñecidas como «Plan Concilia».

Entre esas medidas, inclúe o dereito explícito á pro-
tección das empregadas públicas obxecto de situacións 
de violencia de xénero, para facilitar a súa mobilidade no 
seo da Administración do Estado con especiais garantías, 
de xeito que aquela que se vexa obrigada a abandonar o 
posto de traballo na localidade onde viña prestando os 
seus servizos poida solicitar, do órgano competente, o 
traslado a un posto de traballo en distinta unidade admi-
nistrativa ou noutra localidade, concedéndolle a este tras-
lado a consideración de forzoso.

Para a rápida aplicación desta medida ás gardas civís 
que se encontren na citada situación, resulta necesario 
modificar o Regulamento de provisión de destinos do 
persoal do corpo da Garda Civil, aprobado polo Real 
decreto 1250/2001, do 19 de novembro.

A efectiva aplicación desta medida protectora das gar-
das civís que sufriron a violencia de xénero ata o punto de 
que as obrigue a un cambio de destino, exixe engadirlle 
un novo artigo 27 bis, que exceptúe os destinos das gar-
das civís que se encontren nesa situación do réxime xeral 
de asignación de destinos, permita facer efectiva a pro-
tección daquelas que se encontran en tales circunstancias 
e regule todas as súas especialidades, incluída a protec-
ción da súa intimidade.

Esta modificación débese completar coa do artigo 
28.1, para exceptuar da obriga de publicación de tales 
destinos, e coa da alínea d) do artigo 42.1, para estable-
cerlle unha reserva de destino á garda civil vítima de vio-
lencia de xénero que pasase á situación de excedencia 
voluntaria por esa condición.

Na súa virtude, por proposta do ministro do Interior, 
coa aprobación previa do ministro de Administracións 
Públicas, de acordo co Consello de Estado e logo de deli-
beración do Consello de Ministros na súa reunión do día 
13 de abril de 2007,

D I S P O Ñ O :

Artigo único. Modificación do Regulamento de provisión 
de destinos do persoal do corpo da Garda Civil, apro-
bado polo Real decreto 1250/2001, do 19 de novembro.

O Regulamento de provisión de destinos do persoal 
do corpo da Garda Civil, aprobado polo Real decreto 
1250/2001, do 19 de novembro, queda modificado como 
segue:

Un. Engádese un novo artigo 27 bis, cuxo texto 
queda como se insire a seguir.

«Artigo 27 bis. Asignación de destinos ás gardas 
civís vítimas de violencia de xénero.

1. Malia o disposto nos artigos anteriores, a 
autoridade que corresponda, de acordo coas com-
petencias atribuídas no artigo 20 deste regulamento, 
asignaralle o novo destino á garda civil vítima de 
violencia de xénero que, para facer efectiva a súa 
protección ou o seu dereito á asistencia social inte-
gral, se vexa obrigada a abandonar o que ocupa, 
tendo en conta as seguintes circunstancias:

a) O novo destino estará vacante.
b) Poderá ser asignado calquera dos de provi-

sión por antigüidade, ou ben aqueles de libre desig-
nación ou de concurso de méritos cuxo compoñente 
singular do complemento específico non sexa supe-
rior ao do posto que ocupa.

c) Será solicitado pola afectada, que lle deberá 
xuntar á solicitude copia da orde de protección ou, 
excepcionalmente e mentres non se dite esta, 
informe do Ministerio Fiscal que indique a existen-
cia de indicios de que a demandante é vítima de 
violencia de xénero.

d) A afectada deberá reunir os requisitos nece-
sarios para ocupar o novo destino.

2. A asignación destes destinos terá carácter de 
forzoso.»

Dous. O número 1 do artigo 28 queda redactado do 
seguinte modo:

«1. Publicaranse no «Boletín Oficial de la Guar-
dia Civil» todas as resolucións de asignación dos 
destinos e de declaración de vacantes desertas, 
excepto os asignados de acordo co artigo 27 bis.»

Tres. Engádeselle un novo parágrafo á letra d) do 
artigo 42.1, cuxo texto queda como se insire a seguir:

«Cando o pase á situación de excedencia volun-
taria sexa por razón de violencia de xénero, reserva-
rase o destino durante os seis primeiros meses, 
prorrogables por períodos de tres meses ata un 
máximo de dezaoito, cando das actuacións de tutela 
xudicial resultar que a efectividade do dereito de 
protección da vítima o exixe.»

Disposición derrogatoria única. Derrogación normativa.

Quedan derrogadas cantas disposicións de igual ou 
inferior rango se opoñan ao establecido neste real 
decreto.

Disposición derradeira única. Entrada en vigor.

Este real decreto entrará en vigor o día seguinte ao da 
súa publicación no «Boletín Oficial del Estado».

Dado en Madrid o 13 de abril de 2007.

JUAN CARLOS R.

O ministro do Interior,

ALFREDO PÉREZ RUBALCABA 

MINISTERIO 
DE ECONOMÍA E FACENDA

 8824 REAL DECRETO 475/2007, de 13 de abril, polo 
que se aproba a clasificación nacional de acti-
vidades económicas 2009 (CNAE-2009). 
(«BOE» 102, do 28-4-2007.)

O Real decreto 1560/1992, do 18 de decembro, estable-
ceu unha clasificación nacional de actividades económi-
cas, denominada CNAE-93, que sufriu unha actualización 
de orde menor no ano 2003, denominada CNAE-93 Rev.1.

Co obxecto de reflectir os cambios estruturais da eco-
nomía e, en especial, o desenvolvemento tecnolóxico que 
se produciu desde a última revisión da clasificación, 
débese establecer unha clasificación nacional de activida-
des económicas actualizada, denominada no sucesivo 
CNAE-2009.

Esta clasificación supón un impulso nos esforzos por 
modernizar a produción das estatísticas nacionais ao ade-
cuarse á realidade actual, e permite que as empresas, as 
entidades financeiras, os gobernos e os demais operado-
res do mercado dispoñan de datos fiables e compara-
bles.

A comparabilidade internacional das estatísticas 
require que os países utilicen clasificacións de activida-
des económicas que sigan as recomendacións internacio-
nais. España ten que cumprir os requirimentos do Regula-
mento (CE) n.º 1893/2006 do Parlamento Europeo e do 
Consello, do 20 de decembro de 2006, que establece a 
clasificación europea de actividades económicas (NACE 
Rev.2) e a relación que deben ter as versións nacionais 
con esta clasificación. Ademais, esta clasificación euro-
pea, e por ende as versións nacionais, seguen as reco-
mendacións adoptadas pola Comisión de Estatística de 
Nacións Unidas materializadas na vixente clasificación 
internacional industrial uniforme (CIIU Rev.4).

Para garantir a comparabilidade da información ao 
longo do período de vixencia da clasificación cómpre 
interpretar dun modo uniforme as distintas categorías da 
CNAE-2009. Así mesmo, a realidade económica cambia 
gradualmente, polo que pode facer necesarios lixeiros 
cambios na estrutura da CNAE-2009, en especial para 
adaptarse ás modificacións que poidan sufrir as clasifica-
cións internacionais de referencia.

A transición da CNAE-93 Rev.1 á CNAE-2009 require 
unha plena coordinación do sistema estatístico. Para iso é 
preciso que os produtores de estatísticas oficiais adapten 
os seus sistemas estatísticos antes de implantaren a nova 
clasificación. De aí que sexa conveniente un período entre 
a aprobación deste real decreto e a aplicación da clasifica-
ción nas operacións estatísticas.

O Instituto Nacional de Estatística, conforme a facul-
tade que lle confire o artigo 26 da Lei 12/1989, do 9 de 
maio, da función estatística pública, eleva a proposta de 


